STATE OF NEW YORK | EXECUTIVE CHAMBER
ANDREW M. CUOMO | GOVERNOR

Pou Piblikasyon Imedya: 12 desanm 2014

GOUVENE CUOMO ANONSE PLIS TWOUP PRAL KONTWOLE WOUT YO PANDAN SEZON FET SA A

Lapolis Eta New York pral patisipe nan inisyativ anfosman nasyonal ak enténasyonal pou diminye sou
chofe kap kondwi sou enfliyans alkol pandan sezon fét sa a

Gouvene Andrew M. Cuomo jodia te anonse ke lapolis Eta New York pral deplwaye twoup adisyoneél sou
wout yo nan yon efo pou diminye sou chofé yo kap kondwi sou enfliyans alkol pandan sezon féet sa a.
Inisyativ lapolis menm jan pral fét nan peyi a akoz dosye ki te endike yon ogmantasyon nan kondwi sou
enfliyans alkol ki gen rapd a motalite ki te rive pandan sezon fet yo,

Lapolis Eta New York pral patisipe anko nan kanpay “Kondwi modere oswa mete ou akote”, apati
vandredi 12 desanm 2014 jiska jedi 1ye janvye 2015. Chofé yo espere we baraj routye avek plis twoup
sou gwo otowout yo pandan kanpay la. Machin patwouy lapolis eta ki pa make pral sou wout yo tou.

“Avek sezon fét kap apwoche a, twoup Eta yo pral anfos pou kontwole epi diminye sou abitid kondwi
danjere,” Gouvene Cuomo te deklare. “Entansifikasyon lapolis sa a — konbine avek yon kanpay nasyonal
kont kondwi sou enfliyans alkol— pral kenbe Nouyoke yo ansekirite e li pral ede prevni trajedi initil pou
yo pa janm rive.”

Sipé-entandan Joseph A. D’Amico te deklare, “Sekirite vini anvan pou lapolis Eta New York pou twoup
nou yo ansanm avek chofe ak pasaje nap sévi yo sou wout eta New York yo. Nou vle pou tout moun pase
yon bon fet fen dane - men nou vle tou pou w pase youn ki ansekirite. Chofe ki gen sou enfliyans alkol yo
koze lanmo ak blesi initil. Fé yon plan e ou kapab sove yon vi — petet menm lavi pa ou.”

Anplis de baraj kontwol DWI ak patwouy, twoup yo pral siveye chofé ki distré oswa sa yo ki sou enfliyans
alkol, pasaje nan machin yo ki pa mete senti sekirite e chofé yo kap vyole “ Lwa pou mete ou akote,” sa
ki egzije pou otomobilis yo pran anpil prekosyon lé yap pase otomobil ijans yo ki kanpe nan oswa arebo
wout la.

Pandan kanpay ane pase a, lapolis eta te bay plis pase 38,000 kontravansyon sikilasyon. Yo te chaje plis

pase 630 moun avek DWI, plis pase 11,000 chofe te pran kontravanyon sikilasyon paske yo tap fe vites e
yo te kenbe 1,500 chofé ki te distré pandan yap kondwi.

Reyalite a tris: Pandan peryod fét 2012 la, 1,698 moun nan tout peyi a te mouri sou wout la, avek preske
yon tyeé nan motalite yo gen rapo a chofé kap kondwi sou enfliyans alkol. Nan jou nwél nan ane 2012 Ia,
chofe yo kap kondwi sou enfliyans alkol te touye 26 moun.

Pou kenbe wout nou yo pi ansekirite pandan sezon fét sa a, lapolis Eta New York ak Administrasyon
Nasyonal Sekirite Sou Otowout la ofri konséy ki annapreé yo:

e Planifye yon fason ansekirite anvan amizman komanse;

e Anvan w bwe chwazi yon chofe ki gen tet anplas;

o Si w sou, itilize yon taksi, rele yon zanmi ki pa bwe oswa yon manm fanmi, oswa pran transpo
piblik;

o |tilize pwogram moun ki pa sou sou volan ki genyen nan kominote w |a;

e Si w ta remake yon chofe ki sou nan wout la pa ezite pou kontakte biwo lapolis lokal la;

e Si w konnen yon moun ki pral kondwi oswa pran woulib pandan li sou enfliyans alkol, pran kle
yo epi ede yo fe |0t aranjman pou yo rive nan destinasyon yo ansekirite.

Egalman, nan kad inisyativ ranfose pou fét fen dane sa a, Lapolis eta New York jodia pral patisipe nan
yon kanpay “Sekirite san Fwontye” an patenarya avek ajans kap fe respekte lalwa sou fwontye Etazini ak
Canada.

“Sekirite san Fwontye” se yon inisyativ sekirite sikilasyon ki otman vizib ki mete anfaz sou objektif pataje
wout ki ansekirite kelkeswa jiridiksyon yo. Ajans kap fé respekte lalwa ki annapreé yo pral patisipe nan
kanpay ane sa a; lapolis Eta Vermont, lapolis Eta Maine, lapolis Eta New Hampshire, lapolis provens
Ontario ak Sekirite Québec. Otorite lapolis yo pral konsantre sou enfraksyon ki lakoz pi gwo kontribisyon
a kolizyon grav e pafwa motel, avék atansyon patikilye sou chofé kap kondwi sou enfliyans alkol, kondwi
agresif, kondwit distre, vyolasyon lwa mete ou akote ak itilizasyon komsadwa senti sekirite.

Sa a se twazyeém pwogram “Sekirite san Fwontye” ki te feét pandan kanpay 2014 ki te fet anvan nan mwa
avril ak mwa jen, kote ajans kap patisipe yo te bay preske 3,000 kontravansyon sikilasyon. Pa t gen
envestigasyon aksidan moteél ki te fét pandan pwogram yo, sa montre ke patenarya sa a gen siksé nan
diminye motalite nan tout rejyon plizyé eta yo ak nan fwontyé Canadyen an. New York tap patisipe nan
pwogram lan depi 1994.

NOT POU MEDYA YO: Manm yo nan medya ta dwe kontake twoup lokal yo ak/oswa biwo laprés lapolis
Eta si yo bezwen enfobmasyon epi mande entevyou konsénan sije sa a.

